Stamm Fasnecht 2013

rostab-Cliue — Mejn G-0TT Lukas!

Liestal

- Und jetzt
s Glyyehe in Grien?!

Im hoédche Graas bi Blueme, Chriter
— e Biinesumme wird au lUtter -
stoosch und stuunsch ab deere Pracht,
wo d Natur sich sélber macht.

Im Rugge ghéoérsch au d Walle rusche.
Gseesch wie d Chréénli dratber husche.
Wie wyt dass s Meer sich duet erstrecke,
uf Unbekannts duet d Noigyyr wecke.

Und lipfsch dr Chopf, starrsch geege Himmel:
voor Wulche gseesch e Voogelgwimmel.
Und.d Sunne straalt idyllisch, warm.

D Natuur verbraitet iire Charme.

Doch plétzlich foot daas afoo chutte
und Béim die lande uf dr Schnute.
Dr Haagel hauts dr au um d Oore

und HUUser hai dr Halt verloore.

Im Meer do duet sich s Wasser diirme.
Duet wie wild uf s Land zuestirme.
Und was sich vor dr Fluet nit rettet,
wird in s fliechte Graab yybettet.

Dr Himmel wird so schwarz wie d Nacht.
Grad nachem Blitz dr Dunner kracht.

D Natur die macht s ys offebaar

und lait ys oisi Fravel daar:

Im Wasser schwimmt e bruuni Lache.
Dr Summer duet di haisser bache.

In Gésge wachse dreifach d Bai

und dr Winter isch im Mai.

Ob d Zuekunft sich no krasser zaigt
und s dr Mensch uf d Schnauze lait,
das wird sich mit dr Zyt bestimme.

Wie s denn isch: s git kadis Entrinne.

Oppis chasch scho jetz vernee,

do muesch au nit in d Zuekunft gsee.
Muesch s mit dr Walt denn ganz vergasse:
au denn chasch Chlutter noonig frasse.

In Lieschtel isch nach lange Joor

vo Gysi - jo s isch wirklich woor -

dr grieni Luki Stapi woorde,

jetzt Chef vo deere Stadtrootshoorde.

Dr Grieni soorgt sich programmatisch
um d Natur wo fascht am Arsch isch.
Dass d Regierig griien cha glinge
muess dr Grieni Laischdig bringe.

Miir hatte do an deere Stell

- eerlich gmaint und offiziell -
Vorschleeg fur e settigs Zyl:
praktisch und nit diffisyl.

So chénnt als nab dr Stadtrootssitzig
jeede vo de Stadtroot schwitzig
ufem Velo Stroom harstelle.

Nach Motto: «Jeedes Wattli zelle.»

E Roothuus-Glander duet vom Hetze,

sich langsaam aber sicher wetze.

Denn packsch s wie d Wettstai Gbrem Ryy
mit gstrickter Wulle ganz fescht yy.

Doch 6ppis miesse miir no checke.
Die Sach ys gnauschtens Uberlegge:
O6b d Frisuur vom Luki Ott
natlurlich so im Schaitel stot.

Will wenn de eerlich zue duesch gee,

du d Hoor vom Luki so hesch gsee,

denn muesch fascht maine: «So-n-e Fryse
bruucht vom Hoorspray nit nuur e Bryse.»

Am Fasnechtsdunndig warde d Baase
unverbrennt denn zameglaase.

Und jeede Lieschtler — wirdsch es gsee -
dorf e Schytli haimenee.

Au daas Joor fyrt me d Fasnechtszyt

und d Rotstab isch au wiider fit.

Doch gnau gsee muesst me Grienstab saage,
will Grien dien miir dur s Stedtli draage.

Und sy mr aimool wirklech eerlich:

d Natur die isch doch aifach herrlich.
Drum isch griien sy nit dernaabe.

S chénnt effektiv bitz mehr verdraage.

Will jeede Schlag geg d Mueter Arde,
chénnt ys zum Verhdngnis warde.

Miir saage langschtens unverschmitzt
am Ascht, wo d Menschhait druffe sitzt.

Drum schreie miir us voller Cheele:
«Duent d Natuur nim so fescht queele.
Sii fur oOis kai groosse Flop.

N&i, Mueter Arde du bisch top!»



